
				এই পাতাটির মুদ্রণ সংশোধন করা প্রয়োজন। 
মাণিক গ্ৰন্থাবলী
যশোদার যদি কিছু বলিবার থাকে, নির্দিষ্ট একটি দিনের মধ্যে যশোদা যেন তার লিখিত আবেদন দাখিল করে ।
ইংরাজীতে লেখা নোটিশ, যামিনী তাকে সমস্তটা পড়িয়া শুনাইয়া মানে বুঝাইয়া দিল। অনেকক্ষণ স্তব্ধ হইয়া থাকিয়া যশোদা বলিল, “বাড়ী বেচতে হবে ?”
যামিনী বলিল, “তা ছাড়া আর উপায় কি ! আপত্তির কথাটা বাজে, v33 আপত্তি কানে তোলে না ।”
“আমি বেচিতে না চাইলেও বেচিতে হবে ?? “তই তো আইন-রাস্তার জন্য কিনা ! তবে ওরা দাম ভাল দেয়-এখানকার বাড়ী বেচে অন্য জায়গায় বাড়ী করবেন।”
যশোদা বিশ্বাস করিল না । নোটিশ-হাতে পাড়ার রমেশ উকিলের বাড়ী গিয়া হাজির হইল। ফিরিয়া আসিয়া দ্যাখে, রাজেন বসিয়া আছে।
“কি ব্যাপার চাদের-মা ?” “আবার পাততাড়ি গুটোতে হবে।” আগে আর কখনো যশোদা পাততাড়ি গুটিায় নাই, কেবল গুটিানোর উপক্রম করিয়াছিল। কিন্তু কথা শুনিয়া মনে হয়, পাততাড়ি গুটািইয়। গুটাইয়াই যেন তার জীবন কাটিয়াছে।
রাজেন হাত বাড়াইয়া বলিল, “দেখি, প’ড়ে দেখি একবারটি কি লিখেছে।” “এর মধ্যে খবর পেয়েছ ? বলিয়া যশোদা নোটিশটি তার হাতে দিল । গম্ভীরভাবে নোটিশ পড়িয়া নিরুপায় আপশোষের সঙ্গে প্ৰচণ্ড একটা নিশ্বাস ফেলিয়া বলিল, “হঃ ! ওই হনুমানটার কাজ আর কি ৷”
যশোদারও কথাটা মনে হইয়াছিল, বিশ্বাস করতে ইচ্ছা হয় নাই। সহৱ আর সহরতলীর উন্নতির জন্য যারা মাথা ঘামায়, তাদের সঙ্গে সত্যপ্ৰিয়ের সম্পর্কই বা কোথায় ? তাছাড়া, ক’দিন আগে সত্যপ্রিয়ের চোখে যে দৃষ্টি দেখিয়াছিল, তাও যশোদা ভুলিতে পারিতেছিল না ।
রাজেন আবার বলিল, “মেয়ে-জামাইকে ঘরে ঠাই দিয়েছ। কিনা, তার শোধ তুলল।”
সকলেই আসিয়া হাজির হইয়াছিল। যোগমায়া হঠাৎ ক্ষেপিয়া গেল, “আমাদের

